
Монгол Улсын Их Хурлын 8 дахь удаагийн сонгуулиар байгуулагдсан Улсын Их Хурлын анхдугаар чуулганы Төрийн байгуулалтын байнгын хорооны 2020 оны 7 дугаар сарын 09-ний өдөр /Пүрэв гараг/-ийн 

хуралдааны товч тэмдэглэл


Улсын Их Хурлын гишүүн Н.Энхболд ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 11 гишүүн ирж, 57.9 хувийн ирцтэйгээр хуралдаан 16 цаг 28 минутад Төрийн ордны “Их эзэн Чингис хаан” танхимд эхлэв. 

 
Чөлөөтэй: Г.Занданшатар, Х.Нямбаатар, У.Хүрэлсүх;

Тасалсан: С.Амарсайхан, Г.Ганболд, Б.Пүрэвдорж, Д.Сумъяабазар.

Нэг.Байнгын хорооны даргыг сонгох тухай

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Л.Мөнхчимэг нар байлцав. 


Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Л.Энх-Амгаланг Төрийн байгуулалтын байнгын хорооны даргад нэр дэвшүүлж байгаа талаар танилцуулав.


Танилцуулга болон нэр дэвшигчтэй холбогдуулан Улсын Их Хурлын гишүүн Л.Оюун-Эрдэнэ, Ж.Мөнхбат, Ё.Баатарбилэг нар үг хэлэв.


Н.Энхболд: Төрийн байгуулалтын байнгын хорооны даргаар Улсын Их Хурлын гишүүн Лувсанцэрэнгийн Энх-Амгаланг сонгохыг дэмжье гэсэн санал хураалт явуулъя.

Зөвшөөрсөн:        10
Татгалзсан:
        1

Бүгд:

      11

90.9 хувийн саналаар дэмжигдлээ.

Улсын Их Хурлын гишүүн Ж.Батсуурийн дэмжсэн санал техникийн саатлын улмаас эсрэг гарсан тул дэмжсэнээр тооцов.

        Байнгын хорооноос гарах санал, дүгнэлтийг Улсын Их Хурлын гишүүн Ж.Сүхбаатар Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 16 цаг 38 минутад хэлэлцэж дуусав.


Хоёр.Сонгогчийн нэрсийн жагсаалт, бүртгэлийн хяналтын дэд хорооны бүрэлдэхүүнийг шинэчлэн батлах тухай 

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Л.Мөнхчимэг нар байлцав. 

Сонгогчийн нэрсийн жагсаалт, бүртгэлийн хяналтын дэд хорооны бүрэлдэхүүнийг шинэчлэн батлах тухай танилцуулгыг Улсын Их Хурлын гишүүн Н.Энхболд танилцуулав. 

Танилцуулгатай холбогдуулан Улсын Их Хурлын гишүүн Д.Тогтохсүрэн санал хэлэв. 

Н.Энхболд: Сонгогчийн нэрсийн жагсаалт, бүртгэлийн хяналтын дэд хорооны бүрэлдэхүүнээс  Улсын Их Хурлын гишүүн Л.Энх-Амгаланг хасаж, Улсын Их Хурлын гишүүн С.Амарсайханыг нэмж, бүрэлдэхүүнд өөрчлөлт оруулахыг дэмжье гэсэн санал хураалт явуулъя. 

Зөвшөөрсөн:
  9

Татгалзсан:

  2

Бүгд:


11

81.8 хувийн саналаар дэмжигдлээ. 

Улсын Их Хурлын гишүүн Д.Тогтохсүрэн, А.Адъяасүрэн нарын дэмжсэн санал техникийн саатлын улмаас эсрэг гарсан тул дэмжсэнээр тооцов.
Байнгын хорооноос гарах санал, дүгнэлтийг Улсын Их Хурлын гишүүн С.Бямбацогт Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 16 цаг 41 минутад хэлэлцэж дуусав.


Гурав.Нутгийн удирдлагын дэд хорооны даргыг сонгох тухай

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Л.Мөнхчимэг нар байлцав. 

Улсын Их Хурлын гишүүн, Улсын Их Хурал дахь Монгол Ардын намын бүлгийн дарга Д.Тогтохсүрэн Улсын Их Хурлын гишүүн Ё.Баатарбилэгийг Нутгийн удирдлагын дэд хорооны даргад нэр дэвшүүлж байгаа талаар танилцуулав.


Танилцуулга болон нэр дэвшигчтэй холбогдуулан Улсын Их Хурлын гишүүдээс асуулт, санал гараагүй болно.


Н.Энхболд: Нутгийн удирдлагын дэд хорооны даргаар Улсын Их Хурлын гишүүн Ёндонпэрэнлэйн Баатарбилэгийг сонгохыг дэмжье гэсэн санал хураалт явуулъя.

Зөвшөөрсөн:        10
Татгалзсан:
        1

Бүгд:

      11

90.9 хувийн саналаар дэмжигдлээ.

Улсын Их Хурлын гишүүн А.Адъяасүрэнгийн дэмжсэн санал техникийн саатлын улмаас эсрэг гарсан тул дэмжсэнээр тооцов.

Уг асуудлыг 16 цаг 45 минутад хэлэлцэж дуусав.

Дөрөв.Монгол Улсын Их Хурлын чуулганы хуралдааны дэгийг шинэчлэн тогтоох эсэх асуудлаар шийдвэр гаргах 

Хуралдаанд Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Л.Мөнхчимэг нар байлцав. 
          Улсын Их Хурлын гишүүн Н.Энхболд Монгол Улсын Их Хурлын чуулганы хуралдааны дэгийн тухай хуулийг шинэчлэн баталсан учир Монгол Улсын Их Хурлын чуулганы хуралдааны дэгийг шинэчлэн тогтоох шаардлагагүй гэсэн санал гаргав.

Н.Энхболд: Улсын Их Хурлын гишүүн Н.Энхболдын гаргасан, Монгол Улсын Их Хурлын чуулганы хуралдааны дэгийн тухай хуулийг шинэчлэн тогтоох шаардлагагүй гэсэн саналыг дэмжье гэсэн санал хураалт явуулъя.

Зөвшөөрсөн: 
11


Татгалзсан:

  0


Бүгд:


11


100 хувийн саналаар дэмжигдлээ. 

Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.3-т заасны дагуу хуралдаанд оролцсон гишүүдийн олонх хуралдааны дэгийг шинэчлэн тогтоох шаардлагагүй гэж үзсэн тул өмнөх Улсын Их Хурлын бүрэн эрхийн хугацаанд мөрдөж байсан хуралдааны дэгийг тухайн сонгуулийн дүнд байгуулагдсан Улсын Их Хурлын хуралдааны дэг гэж хүлээн зөвшөөрсөнд тооцов.

Улсын Их Хурлын гишүүн Н.Энхболд тогтоолын төслийг уншиж танилцуулав.
Байнгын хорооноос гарах санал, дүгнэлтийг Улсын Их Хурлын гишүүн Ё.Баатарбилэг Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 22 минут үргэлжилж, 19 гишүүнээс 12 гишүүн ирж, 63.1 хувийн ирцтэйгээр 16 цаг 50 минутад өндөрлөв.

Тэмдэглэлтэй танилцсан:


ХУРАЛДААН ДАРГАЛАГЧ,

УЛСЫН ИХ ХУРЛЫН ГИШҮҮН                                         Н.ЭНХБОЛД


Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ                                                                         П.МЯДАГМАА

МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 

ТӨРИЙН БАЙГУУЛАЛТЫН БАЙНГЫН ХОРООНЫ 2020 ОНЫ

 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Н.Энхболд: Ирц бүрдсэн тул Байнгын хорооны  хуралдаан нээснийг мэдэгдье. Энэ удаагийн хуралдаанаар Байнгын хорооны даргад нэр дэвшүүлэх тухай асуудал, 

Дэд хороодын бүрэлдэхүүний тухай асуудал, 

Дэд хороодын даргын тухай асуудал, 

Чуулганы хуралдааны дэгийг шинэчлэн тогтоох эсэх тухай асуудал гээд 4 асуудал байна. Хэлэлцэх асуудалтай холбогдуулан саналтай гишүүн байна уу?
Байхгүй байна. Хэлэлцэх асуудалдаа оръё. 

Байнгын хорооны гишүүдийн дотроос олонхын саналаар нэр дэвшүүлдэг. Ардын намын бүлгээс Байнгын хорооны даргад нэр дэвшүүлэх талаар танилцуулна. Тогтохсүрэн даргыг урьж байна. 

Д.Тогтохсүрэн: Байнгын хорооны гишүүдийнхээ өдрийн амгаланг айлтгая. Монгол Ардын намын бүлгээс Улсын Их Хурлын Төрийн байгуулалтын байнгын хорооны даргад Улсын Их Хурлын гишүүний нэрийг дэвшүүлж байна. 
Энх-Амгалан гишүүн 87 онд Хөвсгөл аймгийн Мөрөн сумын 10 жилийн 2 дугаар сургууль 1992 онд ОХУ-ын Санктпетербургийн Их сургууль, 1996 онд АНУ-ын Дакагийн Их сургууль, 2022 онд Солонгосын БНСУ-ын Хангдоны их сургуулийг тус тус төгссөн. 

1992 оноос эхлээд ажилласан. 2012 оноос хойш 3 дахь удаагаа Улсын Их Хурлын гишүүнээр сонгогдон ажиллаж байгаа. 2016-2017 онд Улсын Их Хурлын Нийгмийн бодлого, боловсрол, соёл, шинжлэх ухааны байнгын хорооны даргаар ажилласан. 

2017-2020 онд Монгол Улсын Их Хурлын дэд  даргаар ажилласан. 2020 оноос Улсын Их Хурлын гишүүнээр сонгогдон ажиллаж байгаа. Улсын Их Хуралд 3 дахь удаагаа сонгогдсон туршлагатай гишүүн учир Улсын Их Хурлын Төрийн байгуулалтын байнгын хорооны дарга, Монгол Ардын намын бүлгээс нэрийг нь дэвшүүлж байгаа юм. Та бүгдийг дэмжиж өгөхийг хүсье. 

Баярлалаа. 

Н.Энхболд: Тогтохсүрэн даргад баярлалаа. Нэр дэвшүүлэх талаар өөр саналтай, өөрийгөө дэвшүүлэх хүмүүс байна уу? За Мөнхбат гишүүн. Микрофоноо дараарай. 

Ж.Мөнхбат: Би зүгээр дэмжиж байна гээд гар өргөөд яах гэсэн юм. Нэр дэвшүүлж болох юм уу уг нь бол. Өөр нэр дэвшүүлэх саналтай гишүүн байхгүй юм байна. Байнгын хорооны даргад нэр дэвшүүлж дууслаа. 

Нэр дэвшигч Лувсанцэрэнгийн Энх-Амгалангаас асуух асуулттай гишүүд байна уу? Алга байна. 

Үг хэлэх гишүүн байна уу? Оюун-Эрдэнэ, Мөнхбат гишүүнээр тасаллаа. 

Оюун-Эрдэнэ гишүүнд микрофоныг нь өгье. 

Л.Оюун-Эрдэнэ: Баярлалаа. Нэр дэвшигчид амжилт хүсье. Тэгээд Төрийн байгуулалтын байнгын хороо бол Засгийн газрын Хэрэг эрхлэх газартай гол хамтарч ажилладаг ийм гол Байнгын хороо. Одоо Үндсэн хуулийн нэмэлт, өөрчлөлттэй холбоотой 50 гаруй хуулийн томоохон төслүүд үүн дотроо орон нутгийн Нутаг дэвсгэрийн нэгжийн тухай хууль мөн холбогдох томоохон хуулиудтай холбоотой ийм асуудлууд байгаа. Тэгээд энэ дээр хамтарсан ажлын хэсэг байгуулж маш хурдтай хамтран ажиллах нөхцөл байдал үүсэх байх. 
Хоёрдугаарт энэ Төрийн байгуулалтын ерөнхий дэг жаяг энэ гишүүдийн тангараг, Засгийн газрын гишүүдийн тангаргаас эхлээд ерөнхийдөө бас шинэчлэлийн томоохон зорилтыг Засгийн газрын Хэрэг эрхлэх газрын зүгээс тавьж байгаа. Эхнээсээ ч бас манай гишүүд үүнийг харж ажиглаж байгаа болов уу гэж бас бодож байгаа. Тийм учраас энэ тал дээр манай Энх-Амгалан дарга Улсын Их Хурлын дэд даргаар ажиллаж байсан маш туршлагатай хүн. Илүү санаачилга гаргаж хамтран ажиллах байх гэж итгэж байна. Ингэж байж бид нар нөгөө төрт ёсны протокол, дэг жаяг, тэгээд одоо цэцэг өргөлтөөс авхуулаад, тэмдэглэлт баяруудаас авхуулаад, иргэдийг хүлээн авахаас авхуулаад, төр мэдээллээр хангахаас авхуулаад мөн одоо Засгийн газрын эхний 100 хоногийн дотор цахим өөрчлөлттэй холбоотой Төрийн байгууллагуудыг нэгдсэн и системд холбохтой холбоотой ийм томоохон ажлыг одоо бидний хувьд хийгээд явж байгаа. Тэгээд цахим байнгын хороо гарч байгаа. Тэгээд миний бодлоор бол төрийн байгуулалт дээр бодлого тал нь цахим байнгын хороон дээр бол илүү мэргэжлийн тал нь явах болов уу гэж харж байгаа. 

Тийм учраас нэлээдгүй ийм хамтын ажиллагаа хэрэгтэй учраас амжилт хүсье. Энэ зүйл дээр хамтарч ажиллахыг хүсч байна гэдгийг хэлж байна. 

Баярлалаа.

Н.Энхболд: Баярлалаа. Мөнхбат гишүүнд микрофоныг нь өгье. 

Ж.Мөнхбат: Нэр дэвшигчид амжилт хүсье, баяр хүргэе. Нэг зүйл байгаа юм байна. Одоо Их Хурлын дэгийн шинэ хууль үйлчлээд эхэлсэн шүү дээ. Тэгэхээр одоо сая бас ингээд яригдаж байх шиг л байна. Нөгөө намрын чуулганаар, хаврын чуулганаар хэлэлцэх асуудлын цагалбар гаргаж Байнгын хорооны хурлаар батлаад тэгээд тэрний дагуу явах нэг ийм асуудал байгаа юм билээ. 

Тэгээд сайд нар шинэ байгаа. Байнгын хороодын дарга нар шинээр тавигдаж байгаа. Тэгээд ийм үед бас шинэ гишүүд нэлээд орж ирсэн. Тийм учраас энэ дээр бол бас Төрийн байгуулалтын байнгын хорооны дарга бас энэ дээр гишүүддээ ч бай, ер нь байнгын хорооддоо, бүлгийн удирдлагуудын зүгээс бас нэлээд их чиглэл өгөөд ойлголтоо нэлээд яаж өгөхгүй бол хуучин шигээ явдаг ийм юм ойлгоод баахан хуульд давхралдсан, овооролдсон ийм асуудал үүсэх вий гэдэг ийм асуудал байгаа. Тэгэхээр энэ дээр бол Төрийн байгуулалтын байнгын хорооны үүрэг, роль чухал байгаа. Тийм учраас энэ тал дээр нэлээд анхаарч ажиллаарай гэдгийг хэлээд амжилт хүсье. 

Н.Энхболд: Баярлалаа. 

Баатарбилэг гишүүн нэрээ өгсөн. Баатарбилэг гишүүний микрофоныг өгье. 
Ё.Баатарбилэг: Энх-Амгалан даргыг дэмжиж байна. Төрийн байгуулалтын байнгын хорооны даргад. Өнгөрсөн хавар байхаа Төрийн байгуулалтын байнгын хорооны даргад би бас хүсэлт шаардлага хүргүүлж байсан. Төрийн албаны зөвлөл гэдэг байгууллагатай холбоотой нэлээд асуудал байдаг. Улсын Их Хурлын Тамгын газар, дээр нь Төрийн байгуулалтын байнгын хорооноос хүмүүс зөвлөлийн гишүүнээр сонгогдож ажилладаг. Төрийн албаны хууль саяын 4 жил шинэчлэгдэж батлагдсан. Төрийн албаны шинэчлэл гэж нэлээд том процесс явагдаж байх ёстой. Хуулийн хэрэгжилтийг ингээд газар дээр нь шат шатны Засаг дарга нар Засгийн байгууллагууд хэрэгжүүлэхэд хүндрэлтэй байдаг юм нь Төрийн албаны зөвлөл дээр явдаг сонгон шалгаруулалт төрийн албан хаагчийн ёс зүйн асуудал, энэ Төрийн албаны зөвлөл дээр явдаг маш олон асуудлууд дээр хуульдаа байгаад байна уу. Төрийн албан зөвлөлийн бүрэлдэхүүнд байгаад байна уу? 

Ямар ч байсан маш их гацаа сайдтай. Төрийн албаны зөвлөлийг чуулган дээр хүртэл гишүүд ярьж байсан. Шүдгүй арслан болсон гээд. Тэгээд нэг баахан дүрэм, журам, заавар юмнууд гаргах ёстой гээд. Хууль хэрэгжээд жил 2 жил болж байна. Баахан дүрэм, журам, заавар гаргах ёстой гээд. Нөгөөдүүл нь гараагүй байна гээд. Одоо ингээд Төрийн албаны шалгалт нь хэзээ юм. Хэзээ зарлах гэж байгаа юм бүү мэд. Энэ жил маш олон хүүхэд залуучууд их, дээд сургууль төгсөж байна. Анхан шатны нөгөө шалгалтаа өгөх юм хаана хэзээ өгөх вэ, яах вэ гээд л. Тэгэхээр энэ нэг жаахан Төрийн албаны зөвлөлийн энэ ажлыг сайжруулах эсвэл хууль, журамдаа болохгүй юм байгаа бол тэрийг нь засаж сайжруулах тал дээр Төрийн байгуулалтын байнгын хороо бол маш их тийм онцгой анхаарч ажиллах ёстой. 

Миний хувьд бол Төрийн албан тухай хуулийн ажлын хэсэгт ажиллаж байсан. Тэгээд үнэхээр одоо болохгүй бүтэхгүй юмнууд байгаа бол төрийн албаны тухай хуульд нь өөрчлөлт оруулах шаардлагатай юм байна гэж харж байгаа. Бүр шаардлагатай бол тэр харьяаллыг нь хүртэл эргэж авч үзэх ёстой гэж үзэж байгаа юм. Тэгээд энэ Төрийн албаны зөвлөлийнхөө асуудлыг шинэ томилогдсон Байнгын хорооны дарга бол онцгой анхааралдаа авч анхаарлаа хандуулж ажиллаасай гэж ингэж хүсэж байна. Танд ажлын амжилт хүсье. 

Н.Энхболд: Баярлалаа. Баатарбилэг гишүүнд. Гишүүд асуулт асууж, үг хэлж дууслаа. Одоо өөр хүнээс нэр дэвшээгүй учраас санал хураана. 

Улсын Их Хурлын гишүүн Лувсанцэрэн овогтой Энх-Амгаланг Төрийн байгуулалтын байнгын хорооны даргад нэр дэвшүүлэх нь зүйтэй гэсэн томьёоллоор санал хураая. 

Санал хураалт. 

Санал хураалтад 11 гишүүн оролцож, 10 гишүүн дэмжиж, 90.9 хувиар зүйтэй гэсэн санал дэмжигдлээ.

Тэгвэл тэр хуруундаа байна уу, апратад байна уу. Батсуурь гишүүнийг дэмжсэнд тооцоод 11 хүнээс 11 гишүүн 100 хувийн саналаар дэмжлээ. 

Санал хураалтын дүнг танилцууллаа. Энэ асуудлыг хэлэлцэж дууслаа. Дүгнэлтийг энэ чинь одоо үүний дараа дүгнэлтийг чуулганы нэгдсэн хуралдаанд би танилцуулна. 

Дараагийн асуудалдаа оръё. 

Их Хурлын тухай хуульд нэмэлт, өөрчлөлт орсон. Байнгын хорооны хорооны бүрэлдэхүүнийг шинэчлэн баталсантай холбогдуулаад Дэд хорооны бүрэлдэхүүнийг ярих шаардлагатай болсон. Өмнө нь бид нар Төрийн байгуулалтын байнгын хорооны бүрэлдэхүүнд орсон дэд хороодын бүтцийг ярсан байгаа. Яриад тогтоол гарсан байгаа. 

Тийм учраас одоо тэр бүрэлдэхүүнд өөрчлөлт ороогүй учраас өмнө нь баталсан дэд хороодын бүрэлдэхүүнийг хэвээр үлдэх ийм саналтай байна. 
Тогтохсүрэн дарга санал хэлнэ. 

Д.Тогтохсүрэн: Энэ Сонгогчдын нэрсийн жагсаалтын дэд хороо гэж байгаа. Энэ дэд хороонд өмнө нь бид нар 5 гишүүнийг баталсан юм. Мөнхбат гишүүн, Бямбацогт гишүүн. Нэг нь хэн билээ дээ. Энх-Амгалан гишүүн юм байна. Тэгсэн чинь эд нар Байнгын хорооны дарга болсон. Ганцхан Мөнх-Оргил гишүүн үлдсэн юм. Тэгээд Мөнх-Оргил гишүүнийг дэд хорооны дарга болооч гэсэн чинь болохгүй. Намайг гаргаж өгөөч гээд. Наад дэд хороо чинь хүнгүй болоод байгаа юм. Би тэгээд өнөөдөр шинээр орсон Амарсайхан гишүүн хаашаа явчхав. 

Н.Энхболд: Бүрэлдэхүүнд нь байж л байна биз. Даргаа больчихно биз. Тэгэхээр давхар болчих гээд байгаа юм уу? 

Д.Тогтохсүрэн: Давхар болчих гээд байгаа юм. Тэгэхээр Мөнх-Оргил гишүүнийг гаргаад С.Амарсайхан гишүүнийг оруулаад ингээд наад бүрэлдэхүүнд чинь өөрчлөлт оруулчихъя. Даргыг бол дараа ярина биз дээ. Дараагийн чуулган гэж бодож байна. 

Н.Энхболд: Сонслоо. Өөр саналтай гишүүн байна уу? Асуулттай гишүүн байна уу? Байхгүй юу. Тэгвэл Сонгогчийн нэрсийн жагсаалт бүртгэлийн  хяналтын түрүүн Байнгын хороогоор орж батлагдсан жагсаалтаас Мөнх-Оргил гишүүнийг хасаад, Амарсайхан гишүүнийг нэмээд. Л.Энх-Амгалан гишүүнийг хасаад Амарсайхан гишүүнийг нэмж оруулаад бусад дэд хороодын бүрэлдэхүүнийг түрүүчийн хэлэлцсэний дагуу хэвээр нь баталъя гэсэн санал гарч байна. үүнтэй холбогдуулан асуух санал хэлэх гишүүд байна уу. Алга байна. 

Дэд хороодын бүрэлдэхүүнийг саяын өөрчлөлтийг хийгээд бусдыг нь хэвээр нь үлдээх нь зүйтэй гэсэн томьёоллоор санал хураалт явуулъя. 

Санал хураалт. 11 гишүүн оролцож, Батсуурь гишүүнийх бас орохгүй байна уу? 2 гишүүн Адъяасүрэн, Батсуурь 2 гишүүнийхийг санал өгсөнд, дэмжсэнд тооцоод 11 гишүүнээс 11 дэмжээд 100 хувийн санал дэмжигдлээ. 

Ингээд дэд хороодын бүрэлдэхүүний тухай асуудлыг хэлэлцэж дууслаа. 

Чуулганы нэгдсэн хуралдаанд Байнгын хорооны санал, дүгнэлтийг танилцуулна. 

Дараагийн асуудалд оръё. 

Дэд хорооны даргын тухай асуудал хэлэлцэнэ. 

Дэд хорооны даргыг дэд хорооны гишүүдийн дотроос нэр дэвшүүлж, Байнгын хорооны гишүүдийн олонхын саналаар сонгодог. 

Бид нар чинь хүчингүй болсон юмаа дахин дахин батлаад яваад байгаа байхгүй юу. 

Хэвээр нь үлдээе гээд. Дэд хорооны дараа дараа нь ярья гэж үү. Сая баталсан биз дээ. 

Нутгийн удирдлагын дэд хорооны даргад Тогтохсүрэн гишүүн нэр дэвшүүлэх үү. 

Д.Тогтохсүрэн: Баярлалаа. Байнгын хороодын гишүүдийнхээ өдрийн амгаланг айлтгая. Манай Төрийн байгуулалтын байнгын хорооны бүрэлдэхүүнд байгаа. Нутгийн удирдлагын дэд хорооны даргад Төрийн байгуулалтын байнгын хорооны гишүүнд Ёндонпэрэнлэйн Баатарбилэгийн нэрийг Улсын Их Хурал дахь Монгол Ардын намын бүлгээс дэвшүүлж байгаа. 

Баатарбилэг гишүүн бол орон нутагт Засаг даргаар ажиллаж байсан. Улсын Их Хурлын гишүүнээр ажиллаж байсан. Засгийн газрын гишүүн сайдаар ажиллаж байсан Төрийн болон орон нутгийн ажлын туршлагатай ийм гишүүн байгаа юм. 

Тийм учраас Нутгийн удирдлагын дэд хорооны даргад нэрийг нь дэвшүүлж байгаа юм. Гишүүд та бүгдийг дэмжиж өгөхийг хүсье. 

Баярлалаа. 

Н.Энхболд: Баярлалаа.

Өөр саналтай гишүүн байна уу? Өөр саналтай гишүүн байхгүй байна.

Баатарбилэг гишүүнээс асуух хүмүүс байна уу? Мөнхбат асуухгүй юм уу? Асуулттай гишүүн алга байна. Үг хэлэх гишүүн байна уу? Алга байна. 
Тэгвэл санал хураая. Улсын Их Хурлын гишүүн Баатарбилэгийг Нутгийн удирдлагын дэд хорооны даргаар сонгох нь зүйтэй гэсэн томьёоллоор санал хураалт явуулна. 

Санал хураалт. 

Арай түрүүлж яагаад байх шиг байна. Адъяасүрэн гишүүнийг зөвшөөрсөнд тооцоод 11 гишүүнээс 11 гишүүн дэмжиж 100 хувийн саналаар Баатарбилэг гишүүнийг дэд хорооны даргаар сонгох нь зүйтэй гэсэн саналын дүн гарлаа. 

Байнгын хорооны тогтоолыг энд танилцуулахгүй юм уу? 

Энэ тогтоол гарна. Байнгын хорооны тогтоол гарна. Санал хураалтын дүнг харгалзаад Төрийн байгуулалтын байнгын хорооны тогтоолоор Нутгийн удирдлагын дэд хорооны даргаар Ёндонпэрэнлэй овогтой Баатарбилэг гишүүнийг сонгоно гэсэн тогтоол гарна. 

Ингээд Дэд хорооны даргыг сонгох тухай асуудал хэлэлцэж дуусна. Баатарбилэг даргад ажилд нь амжилт хүсье. 

Баярлалаа. 

Одоо нэг асуудал үлдэж байна. Энэ ер нь Анхдугаар чуулганаар хэлэлцдэг асуудлуудын нэг нь. 
Их хурлын чуулганы хуралдааны дэгийг шинэчлэн тогтоох уу, эсэх үү гэдгээ ярьж шийддэг. Бид Үндсэн хуулийн нэмэлт, өөрчлөлтийн дараа Их Хурлын чуулганы хуралдааны дэгийн хуулийг шинээр гаргасан одоо яг мөрдөж эхлээд явж байгаа. Тэгэхээр энэ удаагийн Анхдугаар чуулганаар бол энэ дэгээр явж байгаа. Энийг одоо өөрчлөх шаардлагагүй гэж үзэж байна.

Шаардлагатай гэж үзвэл тухайн үед нь санал гаргаад гишүүд өөрчлөөд явна. Тэгэхээр би ийм санал гаргаж байна. 

Тэгэхээр энэ саналтай холбогдуулж асуулт асуух үг хэлэх гишүүн байна уу. Байхгүй юу. 

Баярлалаа. 
Тэгвэл ийм санал хураалт явуулъя. Тэгээд дараа нь тогтоолын төсөл гарах ёстой. 
Эхлээд Монгол Улсын Их Хурлын чуулганы хуралдааны дэгийн тухай хуулийг шинэчлэн тогтоох шаардлагагүй гэсэн томьёоллоор санал хураалт явуулъя. Тэгээд дэмжигдвэл би тогтоолын төсөл танилцуулъя. 

Санал хураалт. 

Санал хураалтад 11 гишүүн оролцож, 100 хувийн саналаар энэ саналыг дэмжлээ. 
Тэгэхээр тогтоол гарах ёстой. Би тогтоолын төслийг уншиж танилцуулъя. 

Монгол Улсын Их Хурлын тогтоол, Монгол Улсын Их Хурлын чуулганы хуралдааны дэгийн тухай Монгол Улсын Их Хурлын тухай хуулийн 17 дугаар зүйлийн 17.3.10 дахь заалт, Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.3, 93 дугаар зүйлийн 93.2 дахь хэсэг. Санал хураалтын дүнг үндэслэн Монгол Улсын Их Хурлаас тогтоох нь. 

Нэг.Улсын Их Хурлаас 2020 оны 5 сарын 14-ний өдөр баталсан Монгол Улсын Их Хурлын чуулганы хуралдааны дэгийн тухай хуулийг 2020 оны Улсын Их Хурлын ээлжит сонгуулийн дүнд байгуулагдсан Улсын Их Хурлын хуралдааны дэг гэж хүлээн зөвшөөрсөнд тооцсугай. 

Хоёр.Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах шаардлагатай гэж үзвэл Монгол Улсын Их Хурлын тухай хуулийн 38 дугаар зүйлийн 38.1-д заасны дагуу шийдвэрлэсүгэй гэсэн ийм тогтоолын төсөл байна. 

Гурав.Тогтоолыг баталсан өдрөөс дагаж мөрдөнө гээд. Өнөөдөр хаахаас өмнө тогтоолоо баталчихвал ингээд ээлжит бус дараагийн чуулганууд энэ дэгээрээ явна гэсэн үг. 

Ийм тогтоолын төсөл байна. Тогтоолоор санал хураах уу. Чуулган дээр оруулаад чуулганд танилцуулаад явчих байх.

Ингээд өнөөдрийн Байнгын хорооны хуралдаанаар хэлэлцэх асуудлуудаа ярьж дууслаа. Санал, дүгнэлтийг чуулганд Тогтохсүрэн гишүүн танилцуулах уу. 

Баатарбилэг гишүүн танилцуулъя. 

Эхний асуудлыг Сүхбаатар гишүүн танилцуулъя. Хоёр дахь асуудлыг Бямбацогт гишүүн танилцуулчих. 

Гурав дахийг Мөнхөө гишүүн. Аан за за үлдсэнгүй. 

Хуралдааны ажиллагаа дууслаа. Гишүүдэд баярлалаа. 

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

